Тақырып 11. Гиперинфляция жағдайындағы қаржылық есептілік. 

Дәрістің мақсаты: Гиперинфляция жағдайындағы қаржылық есептілік жайлы түсінік беру

Дәріс сабағының жоспары
1. Гиперинфляция жағдайынан туындайтын экономика
2. Қаржылық есептіліктің қайта есептелуі

Бұл Стандарттың мақсаты экономикасы гиперинфляция жағдайындағы елдің валютасында тұлғаның шоғырландырылған жəне жеке есептілігіндегі есептеу тəртібін бекіту болып табылады. Сол сияқты осы Стандартпен экономика гиперинфляциялы болуын тоқтатқанда да есептеу тəртібін анықтауға да болады.
Есептеу əдісі бойынша қаржылық есептілікті құраушы жəне оның өкілі болыптабылатын тұлға осы Стандартты экономикасы гиперинфляция жағдайындағы елдің шоғырландырылған есептілігіндегі есептеу тəртібін қоса алғандағы алғашқы қаржылық есептілікті дайындауда пайдалануы қажет.
Осы Стандарт мемлекеттік коммерциялық кəсіпорындардан басқа қоғамдық сектордың барлық тұлғаларына қолданылады.
ҚСҚЕС жарияланған Қоғамдық сектор үшін халықаралық қаржылық есептілік стандартының (ҚСҚЕХС) алғы сөзіне сəйкес, мемлекеттік коммерциялық кəсіпорындар (МКК) ҚЕХСК жарияланған ҚЕХС қолданады. «МКК» термині «Қаржылық есептілікті ұсыну» 1 ҚСҚЕХС берілген.
Гиперинфляция жағдайында шаруашылық қызметтің нəтижесі жəне жергілікті валютаның жағдайы туралы есептілікті жүргізу қайта есептелмесе пайдасыз.
Осы Стандарт гиперинфляция кезеңіне өткенін көрсеткен инфляция қарқынының абсолюттік мəнін бекітпейді. Осы Стандартқа сай қаржылық есептілікті қайта есептеудің қажеттілігі туралы шешім сарапшылық бағалау негізінде қолданылады. Қарастырылып отырған елде гиперинфляцияның болуын төмендегідей белгілері бар экономикалық жағдайының сипаты көрсетеді:
a) Халықтың негізгі бөлігі өздерінің жинақтаған қорын ақшалай емес құндылықтар жиынтығы ретінде немесе салыстырмалы тұрақты шетел валютасы түрінде сақтауға тырысады. Жергілікті валюта тез арада сатып алу қабілетін бағамды қолдау үшін қаржыланады;
b) Халықтың негізгі бөлігі ақшалай қаражатты жергілікті валюта емес, салыстырмалы тұрақты шетел валютасы түрінде сақтағанды бағалайды. Құнды осы валютада көрсетуі мүмкін;
c) Несиеге сату мен сатып алу несиелеу мерзімі ішінде, тіпті бұл мерзім қысқа болғанда да, валютаның сатып алу қабілетінің күткен төмендеуінің орнын толтырады;
d) Пайыз көлемі, енбекті төлеу жəне бағалар баға көрсеткішіне байланысты
e) Үш жыл ішіндегі құнсызданудың көрсеткіші 100% жақындайды немесе артады.
Бағалар уақыт ағымымен əртүрлі ерекшеліктер немесе жалпы саяси, экономикалық, əлеуметтік шарттардың əсері нəтижесінде өзгереді. Мұндай ерекше шарттар сұраныс пен ұсыныстардың өзгерістері жəне технологиялық өзгерістер сияқты бір-біріне тəуелсіз жекелеген бағалардың біраз көтерілуіне немесе төмендеуіне əкелуі мүмкін. Одан басқа жалпы сипаттағы шарттар бағаның жалпы деңгейіндегі өзгерістерге жəне осылайша ақшаның жалпы сатып алу қабілетінің өзгерістеріне əкелуі мүмкін.
Экономикасы гиперинфляция жағдайындағы елдерде қаржылық есептемелік тек есеп беріп отырған мерзімдегі өлшем бірлігімен берілгенде ғана пайдалы. Осыған орай бұл Стандарт экономикасы гиперинфляция жағдайындағы елдің валютасымен есептелген тұлғаның алғашқы қаржылық есептемесінде қолданылады. Осы Стандарттың талабы бойынша берілген ақпараттар есептелмеген қаржылық есептілікке толықтырулар сипатында жіберуге рұқсат берілмейді. Одан да басқа қайта есептеуге дейінгі жекелеген қаржылық есептемелерге тапсырыстар жіберуге рұқсат берілмейді.
Көптеген қоғамдық сектордағы тұлғалар өздерінің қаржылық есептіліктеріне қатысты бюджеттік ақпараттарды бюджетпен салыстыруды жеңілдету үшін кіргізеді. Егер осындай жағдай орын алғанда бюджеттік ақпаратты осы Стандартқа сай етіп қайта есептеу қажет. Қаржылық есептілікте таза ақшалай ұстанымның кірісі мен шығысы жеке көрсетілуі керек.
Осы Стандарттың талабы мен қаржылық есептіліктің сəйкес келуін қайта қарастыру арнайы рəсімді, сол сияқты бағаларды сараптауды қажет етеді. Кезеңнен кезеңге дейін олардың жүйелі қолданылуы қайта есептелген қаржылық есептілікке енгізілген бағалардың дəлдігінен маңызды болып табылады.
Қаржылық жағдай турлы есеп көрсеткіштері есеп беріліп отырған мерзімдегі өлшем бірлігінде əлі де көрсетілмеген болса, жалпы бағалар көрсеткіші негізінде түзетіледі.

